
BALDINTZARIK GABEKO ETA LEGEZKO ARMAGABETZEA ESKATZEKO EKIMENA

GRUPO SOCIALISTAS VASCOS-EUSKAL SOZIALISTAK TALDEKO BOZERAMILE JOSÉ ANTONIO PASTOR

Vitoria-Gasteiz, 2017ko apirilaren 6a

"Geure burua zorioneko ikusten dugu gure gizarteak bizi izan duen ahulezia etikotik altxatu eta giza duintasunaren zerumugarako bideari ekiten jakin zuen taldean parte hartu izanagatik".

Euskal Herriko Bakearen Aldeko Koordinakundearen baimenarekin, 2013ko ekainaren 1eko mezua berreskuratu genuen Bilboko plaza zirkularrean. 

Geure burua ordezkatuta ikusi genuelako berreskuratu genuen mezua.

Talde horren 28 urte isil eta ausart horietan geure burua ordezkatuta ikusten dugu; hots, hiltzaileei aurre egiten zien taldean, eskubideen edozein urraketaren aurrean inoiz isilik geratu ez zen taldean, eta Euskadiko herritarren ordezkari gehienen errespetua xaxatu zuen talde horretan.

Gizarte zibil horren parte gara, zibil eta herritar sentitzen garen heinean. Gizarte zibil horren inplikazioa behin betikoa izan da ETArekin amaitzeko, eta orain beste talde zibil batzuek bat egin dute egiteko falta zena amaitzeko. 

Izuarekin behingoz amaitzeko nahiko genuke egungo parte-hartzea egon izan balitz bahitutako pertsona bat aske uztea eskatzeko begizta urdin bat jartze hutsagatik atarian itu bat irudikatzen zizuten garaian.

Baina 2013ko egun hartan, askok erakutsi genuen Lortu Dugu-ren txapa. Askok gorde ere egin genuen, jakin bagenekielako lana egiteko zegoela. 

ETAk ekintza terrorista uztea lortu genuen, baina oraindik armak uztea falta zen; izan ere, horien bidez euskaldunon bizitzan eta erakundeetan erabakitzen ditugun gauzetan eragina zuten itxura egin zezaketen.

Ez da halakorik gertatu. Armak zeramatzatenek defendatu zuten ezer ez da gertatu. 

Inposatu nahi izan zuten guztiaren kontrakoa da Euskadi. Nahi duten bezala pentsatzen duten eta bizitza erabakitzen duten moduan antolatzen duten emakume eta gizonez osatutako gizartea da Euskadi. Euskadiko gizarteak duela asko amortizatu zuen ETAk ordezkatu nahi izan zuen guztia.

Egun batean, ETAk, indar polizialen jazarpenaren ondorioz, eta komunikatuen bidez heriotza-epaiak egitea justifikatzeko balio izan dion gizarte-babes gero eta urriagoaren ondorioz, pentsatu zuen onena bere amaiera eszenifikatzea zuela.

Sozialistok beti gogoratuko dugun amaieraren eszenografia. 

2011ko urriaren 20 hartan, Espainian gobernu sozialista zegoen, eta, Euskadin ere gobernu sozialista. 

Bi urte besterik ez ziren igaro Euskadiko gobernu sozialistako kide guztiak eta gobernu harekin lankidetzan aritzera ausartzen ziren guztiak itu batean jarri zituztenetik. 

Nola ez dugu ba gogoratuko ETAren amaiera zer izan zen!

Eta badakigu ez garela bakarrik iritsi. 

Baina sozialistok ezin dugu alde batera utzi gobernuaren erantzukizunaren datu hori. 

Estutzen ari zen eremua zuzenean bizi izan genuenak begi-puntutik gero eta hurbilago geunden, eta aurrerapauso bat emateko, eta zailtasunak izan genituen norberaren ezagutzak euskal osasun publikoaren, hezkuntza publikoaren, estrategia industrialaren, gizarte-babeserako politiken eta bestelakoen esku jartzeko prest zegoen jendea aurkitzeko. Zuzenean halakoak bizi izan genituenok inork baino hobeto dakigu 2011 hark herri honetako herritar guztien bizitza aldatu zuela. 

Hemen, berriz ere gure eskerrik zintzoena ausartu zirenei, ezkutatu ez zirenei, eta auzokoengan arreta jarri zutenei, edozein iritzi pertsonalen gainetik, edota segurtasunaren beraren eta norberaren bizitzaren gainetik.

Izan ere, 2011ko egun hura gure historian lehenengoa izan zen herri honetako herritar bakar batek ere, inork, seme-alabak eskolara eramateko, txakurra pasieran ateratzeko edota larunbat arratsalde bat inprobisatzeko beldurrik izan ez zutena. Egun hura bakean bizi izandako lehen eguna izan zen.

Hala ere, bost urte eta erdi geroago, ETAk oraindik armak gordetzen ditu. Inork ezin du ulertu berriz ere hil egingo ez dutela esan dutenek oraindik armak izatea. 

Duela asko dago ETA armagabetuta, moralki eta sozialki. Orain egiteko utzi zuena egingo du, eta sozialistentzat oso garrantzitsua da. 

Izan ere, inork ulertu ezin duen bezala, hain berandu egin den armen entrega horretan, biktimen beste erreparazio bat egitea nahi dugu. 

Arma horien bidez, konpondu gabe dauden erailketa batzuen datuak argitzeko leihoa irekitzea nahi dugu, haien familiek dolua itxi ahal izan dezaten. Errudunak nor izan ziren jakiteko. 

Eta hori Justiziak besterik ezin du zehaztu; beraz, irekitako prozesua haren bidez amaitu behar da. 

Horregatik bultzatu nahi dugu ekimena hau. Horregatik sozialistok inplikatu egin nahi dugu ETArekin behingoz amaitzeko. Horregatik inplikatzen dira erakundeak, Legebiltzar hau eta parte hartzen dugun gobernu hau.

Aurreko gobernuetan lider izan ginenean, garrantzitsuena lortu genuelako: hilketa mehatxuarekin amaitzea, Zuzenbide Estatuan zirrikitu bakar bat ere egon gabe. 

Orain, gobernuaren parte izanik, Zuzenbide Estatuan zirrikitu bakar bat ere egon gabe, legeak aurreikusten duen leku bakarrean armak uztea nahi dugu. 

Sozialistok iraganarekin arduratsuak eta leialak izan gara, orainarekin ere bai, eta egiteko dagoen bidean ere halakoak izaten jarraituko dugu. 

Armen etorkizuna ez da gure erantzukizuna. Ardura armak entregatu behar dituztenena eta ikertu egin behar duten epaileena da. Baina gure erantzukizun instituzionala da prozedura hau segurua izatea bermatzea.

Eta ez da gure erantzukizuna ETA protagonista izan den mende erdi horretan jasandako minaren aztarna. ETAren erantzukizuna da kalte bidegabe bezain alferrikako hori behingoz bere arduran hartzea. Baina gure erantzukizuna da, alderdi garen heinean, zuzenean ETAren indarkeria jasan duten pertsona guztiei edo ETAren aitzakiarekin, oinarrizko giza eskubideak urratuta ikusi dituzten horiei laguntza ematea eta erreparatzea.

Gure asmoa ez da gaur osoko bilkurara ekarri dugun proposamen hau eztabaida gisa planteatzea.

Egia da formatuak hainbat iritzi dakartzala. Eta hala izango da. 

Baina gure ustez, legegintzaldi honetarako giza eskubideen arloan lehen konpromiso gisa dagoenez gure gobernu-akordioan, amaiera horretan parte-hartze aktiboa izan behar genuen eta erraztasunak eman behar genituen.

Eta pentsatu genuen, hori ere justifikatuta dagoenez, Legebiltzar honek, Arabako, Bizkaiko eta Gipuzkoako herritarren ordezkari gisa, beharrizan horren inguruan iritzia eman behar zuela. 
ETAren aldarrikapen ekintzarik ez gauzatzeko beharrari buruz, armagabetze ekintza bakar, aldebakarreko, erabateko, behin betiko eta egiaztatu batean gauzatzeko baizik.

Legezko ekintza batean, orain arte legetik kanpoan egon direnek legea betearazten dutenen esku gizarteari mehatxu egiteko geratzen zaiena utzi dezaten.

Armagabetze horrek ETAren behin betiko desagerpenari bide eman behar dio. Horrekin batera, hausnarketa kritikoa eta egindako kaltearen aitorpena egin behar da. 

Ekintza horrek ez du inoiz ekarriko biktimekin adiskidetzea, baina biktima horiek beharrezkoa dute jendaurrean Euskal Herriaren etsaitzat seinalatuak izan zirenek jendaurrean aitortuta ikus dezaten traizio handiena ezberdin pentsatzen zutenak hil zituztenena eta suntsidura horretan ekonomikoki laguntza eman nahi izan ez zutenak izan zirela.

Eta iritsiko da eguna (lehenbailehen espero dugu) non Legebiltzar honek bat eginda esango duen, eztabaidarik gabe, zalantzan jarri gabe, erakunde adierazpenen bidez, herri honetan inork inoiz ez zuela hil egin behar, estortsiorik egin behar, bahitu behar edota mehatxurik egin behar, ez proiektu politiko bat inposatzeko, ez estatuko inolako arrazoiengatik. 

Torturatzaile eta terrorista bat ere ez zuten erail behar, biak epaitu egin behar ziren eta.

Hiltzea gaizki egon zen, eta iraganeko gaitz hori onartzea da etorkizunean inork justifikaziorik ez aurkitzeko eta babes politikoa edo soziala ez aurkitzeko modurik onena, eta euskaldun gisa dugun historia txarrena berriz ez errepikatzeko.

Sozialistok egun hori iristeko lan egingo dugu. Hala egingo dugu. Hala egiten jarraituko dugu. 

Gaur bezala, arduraz jokatuz eta legea zorrotz betez, gure esku dagoena egiten dugu ETAk egiteko duena amaitzen laguntzeko. 

Ondo dago egingo duena, baina ez du merezi txalo bakar bat ere horregatik. Ez diogu ezer zor, berak zor digu guztia. Duela denbora asko egin behar zuena egingo du, eta Espainiako eta Frantziako gobernuek esan duten moduan, inork ezin du oztoporik jarri erakunde terrorista baten esku dauden armak Justiziaren esku uzteko.

Sozialistentzat egoera hau aurreko bost urteetakoa baino hobea da, eta batez ere, aurreko berrogeita hamar urteko egoera baino hobea. Zalantzarik gabe. 

Baina kotxe azpian begiratzeari utzi genion egun hartan dagoeneko isuri genituen bizitza berreskuratzearen ondorioz sortutako poz-malkoak.

Gaur berriz esan behar dugu ez dela ezer trukean emango, ETAk horixe besterik ezin baitu egin; hots, behingoz desagertu eta familia askok haien sufrimenduaren arduradunak nor izan ziren jakitean dolua osatzen lagundu.

Izan ere familia horiek izan behar ditugu gogoan une hauetan, eraildako 858 pertsonen familiak, milaka zaurituen familiak, mehatxatutako milaka eta milaka pertsonen familiak. 

Horixe da ETAk behin betiko amaieraren data berretsi zuenean gogoan izan genuen lehen oroitzapena. 

Polizia-agenteen oroitzapena, espetxeetako funtzionarioena, gure alderdiko eta beste alderdi batzuetako kideena, enpresariena, epaileena, irakasleena, kazetariena. Eraildakoena, estortsioa jasan zutenena, erbesteratu behar izan zutenena eta seinalatuta zeudela jakin arren, herri honetan geratu zirenena izua askatasunari ez gailentzeko.

Eurek dira bakearen benetako artisauak, memoriaren langileak, elkarbizitzaren arkitektoak.

Gaur, berriz ere, euskal sozialistok berariaz ETAk legea betez eta baldintzarik gabe behin betiko amaiera hori gauzatzeko konpromisoa hartzen dugu. 

Eta zalantzazkoak ez diren oinarri etikoak finkatzeko lan aktiboarekin konpromisoa dugula berresten dugu. 

Izua legitimatzeko oinarriak, jende guztiak argi izan dezan inoiz ez zela arrazoi politikorik edo Estatuko arrazoirik bizitzaren eta osotasunaren oinarrizko eskubidea urratua ikus zezan, eta biktima guztiak aitortu eta erreparatzeko. Guztiak. 

Erantzukizunez eta leialtasunez jokatuz. Eta Euskal Herriko Bakearen Aldeko Koordinakundearen mezuari berriz helduz, harro gaude herri honen gizarte zibilaren parte izan garelako; hots, giza duintasunean aurrerapausoak emateko ahulezia etikoari aurre egin zion gizartearen parte. 

Euskadik merezi zuela pentsatu genuelako. Gaur ETAk justiziaren esku duena uztea eta desegitea merezi dugun bezala.
PAGE  

